
Ja, skal eigentleg kyrkja meina noko 
som helst? Skal ikkje kyrkja vera 
apolitisk og vera eit trusfellesskap 
for alle menneske, uansett politisk 
ståstad?
Dette er ein spagat som kyrkja 
har stått i til alle tider. Evangeliet 
med sine radikale tankar, har stått i 
motbør mot det politisk korrekte 
gjennom århundre. Likeverdstanken 
i evangeliet har alltid vore vond å 
svelja for dei rike og priviligerte. Å 
møta hat med kjærleik var - og er! 
-  framandt for dei fleste av oss. Å 
kunna leggja bak seg si fortid berre 
ved trua på ein krossfest mann? 
Underleg. 
Dei litt sveisne honnørorda som Den 
norske Kyrkja likar å pynta seg med 
i dag, glir motstandslaust og lett ned: 
«Den rause og romslege kyrkja», 
«Under høg himmel», «Me er alle 
like og i same båt»».   Folkekyrkja 
er vår felleseige, vår sams kulturarv, 
her skal ingen kjenna seg uvelkomne. 
Mange kjenner trong for å visa at 
kyrkja ikkje lenger er eit moralsk 
og fordømande vesen, men ein 
stad der kjærleiken rår.   Frå å vera 
den refsande og moralske makt i 
samfunnet, der presten hadde all 
makt i Vårherre sin stad, og kunne 
skalta og valta med både skjebnar  
og enkeltmenneske i møte med 
konfirmasjon, dåp, giftarmål - ja, alt 
som eigentleg vedkom livet, til i dag,  
- der kyrkja skal vera eit kjærleikens

fellesskap, ein kulturinstitusjon, og 
der alle skal kjenna seg heime. 
Men dette vert sjølvmotseiande, 
kjenner mange på? Meisteren 
sine eigne ord er knivskarpe i 
møte med mange av våre etiske 
problemstillingar, og orda om 
krossen og oppstoda vil aldri  verta 
allemannseige, seier Han som er 
kyrkja sin opphavsmann og fullendar.   
Skal kyrkja vera ein rund og 
behageleg klubb å koma inn i,  - eller 
skal evangeliet sine utfordrande ord 
lyda klart også i Den norske Kyrkja?
Det er nok av dei som kjenner på at 
Den norske Kyrkja her er i strid med 
seg sjølv, og har mist all kraft. Det 
går ikkje an å vera så politisk korrekt 
utan  at bodskapen vert fullstendig 
utvatna, seier kritikarane. Ordet om 
krossen vil alltid setja skilje.  
Men det er også mange av dei som 
kjenner på gleda over at kyrkja 
er noko meir enn eit refsande og 
moralsk fellesskap, der ein fort 
kjenner seg uverdig. Gleda over 
å  få tilhøyra ei kulturopen og 
aksepterande kyrkje, der eg kan få 
koma nett som eg er - den gleda er 
stor og ekte. 
Klarar me begge deler? Å dela den 
ulogiske trua på den oppstadne 
Kristus,  utan å fira på dei sentrale 
punkta i vår Bibel, -  og samstundes 
vera ei raus og open folkekyrkje?
Ja, eg trur det går. 

Ei julebøn frå biskopen
ANDAKT

Ragnhild Jepsen

Biskop

Ein gong fekk mor mi eit julekort 
som begynte slik: ”Kjære Jesus”.
Vi lo mykje av det kortet. No hugsar 
eg ikkje lenger kven avsendaren var. 
Men eg tenker at han eller ho sikkert 
var vant til å be, og fann ro og styrke 
i å be til Jesus. Så i ei stille kveldstund 
med ein bunke julekort framfor seg 
og tankane i flyt, var det kanskje mest 
nærliggande å skrive nettopp det: 
Kjære Jesus.

Sjølv er eg veldig glad i å få julekort. 
Eg prøver å sende nokre frå meg 
også. Eg synest det er fint å skrive 
til slekt og vener om året som har 
gått, korleis vi har det i familien, 
og kanskje også med ein refleksjon 
over hendingar i verda som har gjort 
inntrykk på oss. Til det siste vil det i 
alle fall vere mykje å ta av når dette 
året går mot slutten. 

Bibelen inneheld mange brev. 
Kanskje ikkje akkurat julebrev, men 
elles med mykje som liknar dei breva 
vi sender i denne tida: Med stor 
omsorg for mottakarane og med gode 
råd for korleis ein skal leve saman i 
kyrkjelydane og vere truverdige vitne 
om trua på Jesus Kristus. 
Og ikkje minst: Med overtydande 
glede og kjærleik til Gud som har 
gjeve oss den finaste av alle gåver: 
Jesus Kristus. Gåva som har gjeve 
evig von.

Eit brev vi kan lese i juletida, er brevet 
frå Paulus til kyrkjelyden i Roma. Der 
minner han både kyrkjelyden og oss 
om barnet som vart fødd i Betlehem, 
han som kom frå Gud og som gav oss 
vona som gjer at vi kan få del i den 
himmelske gleda: 

Isais rotskot skal koma, han som 
reiser seg og rår over folka, til han 
skal folkeslaga setja si von. Må Gud, 
som gjev von, fylla dykk med all 
glede og fred i trua, så de kan vera 
rike på von ved Den heilage andens 
kraft. (Rom 15, 12-13)

Denne jula skal vi igjen verkeleg 
kunne seie: 
Kjære Jesus! 
For Jesus er vona vi har fått del i. 
Vona som vaks fram or ein kvist 

– eit rotskot. Barnet som kom til 
verda i mørke og kulde er han som 
kom med frelse for alle menneske. 
Det er verkeleg slik Paulus skriv så 
oppmuntrande i brevet sitt: Vi kan 
vere rike på von ved Den heilage 
andens kraft!

Kanskje er det ei erfaring at det er 
ut frå det som er stussleg og lite, 
det vi tenkte små tankar om, at 
noko vakkert vaks fram. Vi kan 
tenke på vårt eige liv og sjå at der er 
spor attende til ein stad der det var 
håplaust, der livet var mørkt, der ein 
ikkje såg von for morgondagen. 
Men midt i det som var mørkast og 
mest utan von, har vi fått lovnad om 
det som skal kome som skulle vise seg 
å gjere ein skilnad. I mørket i stallen 
opna det nyfødde barnet augo og såg 
sine medmenneske med Guds blikk. 
Han kom med lyset. Der var Gud.

Så om eg skulle skrive ei julebøn dette 
året, ville den vere slik:

Kjære Jesus, det er du som skal kome. 
Av den tørraste kvist skal von springe 
fram. 
Av det som ingen rekna for noko, skal 
liv bryte fram. 
Vi gler oss til du kjem. Vi treng at du 
kjem.   			           
			   Amen.

MAGISK VENNEFEST
«Vennefesten» - eit alternativ til Halloween-
feiringa, vart i år, som tidlegare år, ein stor 
suksess! Om lag 90 born, forutan foreldre og 
sysken, fekk feira Halloween innanfor trygge 
rammer i Norheimsund kyrkje 31. oktober. 

Med fokus på venskap, gode verdiar og mange 
aktivitetar, fekk deltakarana mellom anna med seg eit 
forrykande trylleshow med tryllekunstnar Andini, leik 
med putekrig, skoøskje-tårn, kaste pil på ballong og 
mange andre aktivitetar. Og sjølsagt kaker og snop i 
mengder. 

Som ei farmor skreiv på Facebook dagen etter: 
«Norheimsundkyrkja lyste opp oktoberkvelden med 
glade menneske og høgrøysta entusiasme, alt medan 
Kristusfiguren ved alteret lyste mest. (…) Takk til 
kyrkja og folka bak for opplevinga.» 

Me er glade for alle som knytte nye venskaps-band, og 
som gjennom dette fekk ei god oppleving denne 
kvelden. 

Tryllekunstnaren Andini tok tilskodarane med storm!

Kule kostymer på Sverre og Johannes Soma Norheim.

Jordbæret Norunn (prest) og feen Sevi (organist) 
var gode hjelparar på Vennefesten.

Nora Elisabeth Torsvik Haugsøen glitra og koste 
seg på Vennefesten.

Marcus Flagtvedt var ein blid Pikachu

Tekst og foto: Vetle Karlsen Eide

Den store putedugnaden i Vikøy
- 20 000 sting med hand, gut! 
Ingeborg Eick er både glad og 
stolt over å visa fram resultatet til 
dugnadsgjengen i Vikøy. 

Trufast har dei site over slitne 
skulepultar i gamleskulen i Vikøy, 
med det eine mål for auga: å lappa 
saman fillete benkeputer i Vikøy 
kyrkje. Og no er målet nådd: 44 
puter er gode som nye, etter nitid 
arbeid frå hender som kan sitt fag.. 

- Du må få med at det er Ottar 
Byrkjeland som er primus motor, 
seier Ingeborg. – Ottar og kona 
Signe er det som har stått for 
organiseringa, - me gamle har berre 
bidrege med nål og tråd. 

- Men du hendels kor kjekt det 
har vore!  Turid Aksnes blandar 
seg forsiktig inn: - Sjølv om det er 
dugnad, er det jo ein arbeidsform 
der me får fellesskap, latter og glede. 
Så eigentleg kjenner me oss litt 
privilgerte som har fått vera med på 
dette.

Damene rundt bordet vert ivrige no:  
- Ser du her? spør dei ein uvitande 
kyrkjeverje, og viser baksida av ei 
pute – her har me sydd med maskin, 
- men mykje av arbeidet har me gjort 
med hand også.

Bakgrunnen for dugnadsinnsatsen 
torer vera velkjent: langsomt har 
trufaste kyrkjerumper gnissa 

benkeputene sund  i Vikøy kyrkje, 
og no var det ikkje skamlaust å vera 
kyrkjeeigar lenger. 
- Me lærer oss faget, og gjer arbeidet 
sjølve.  Bodstikka gjekk rundt 
til eldre i Vikøy: Vert du med? 
Responsen var upåklageleg, og i 
rykk og napp denne hausten har 
symaskinene sunge sin vedkjømelege 
song i skulehuset.

- Og no, - kva skal me no fylla 
dagane med?, undrast Kirsti Valland. 
Er det noko anna i kyrkja me kan ri 
oss ut på? 

Ottar er forresten i gang med å 
reparera porten til kyrkja når 
bladfyken er på besøk. 

Ei kyrkje med slike omsutspersonar 
i sin midte er ei rik kyrkje. Takk skal 
de ha, alle saman! 

Syerskene f.v. Aud Marcusen, Guri Thorsen, Ingeborg Eick, Turid Aksnes, Kirsti Valland. Foto: Olav Skeie Lid

Den evig aktive Ottar Byrkjeland i arbeid
Foto: Olav Skeie Lid

Vikøy sokneråd har i fleire år samarbeida med Kvammaveko 
og «Verdsdagen for psykisk helse» om eit arrangement i 
Norheimsund kyrkje. I år var professor i psykologi, Frode 
Thuen invitert for å snakke om det mange lurer på; kva skal 
me gjera når verda vaklar? 

I ein fullsett kyrkjelydsal, tok han torsdag 16. oktober dei om 
lag 125 tilhøyrarane med storm. 

Gjennom fortellingar, eksempel og forsking, ga han dei 
frammøtte gode verktyg til å stå saman når det stormar i livet 
og når verda vaklar. Det var mange som gjekk heimover, betre 
skodd for framtida enn då dei kom til samlinga. 

				    Tekst: Vetle Karlsen Eide

Føredraget med Frode Thuen

Utsnittsbilete frå føredraget. Foto: Sevinj Asgarova Øvrehus

GAMALT FRÅ KYRKJELIV I KVAM
Ove-Kjell Sakseide

Pensjonert lærar

Draumelandet

Frå 1825 og til i dag har grensene 
for Kvam blitt justerte fleire 
gongar. Største endringa kom då 
Strandebarm og Kvam blei slått 
saman. Men det merkast godt då 
Tørvikbygd blei lagt inn i Kvam 
kommune også. Dette gjeld både 
dei kyrkjelege grensene og dei 
politiske grensene.
Og i 1825 utførte nokre frå Rogaland 
noko som sette spor etter seg langt 
utanfor landegrensene våre, og gav 
startskotet for ein vel hundreårig 
lang periode der folk drog over til 
ukjent land, til Amerika. Jo, landet 
og tilhøva vart meir og meir kjende 
etter kvart som det kom post frå 
tidlegare reisande som fortalde. 
Men eit av problema, var mellom 
anna at dei som reiste over, og ville 
ha andre til å følgja, også fortalde 
eineståande soger. Dei det gjekk 
gale for, ville ikkje uroa dei heime i 
gamlelandet, og fortalde helst om 
dei som hadde lukkast, og ikkje 
om dei som mislukkast. Og så var 
det han som seinare skulle arva 
avis, bli redaktør, og var imot heile 
utreisinga. Han drog over, og  skreiv 
heim dei mest groteske sogene han 
kunne dikta opp. Desse vart trykte. 
Ikkje det at skremslepropagandaen 
verka. Utvandringa gjekk sin gang, 
og tømde bygdene for ungdom.

Etter mine notatar, reiste om lag 
1000 menneske frå gamle Kvam for 
å freista lukka. Eg har ikkje notatar 
for Tørvikbygd og Strandebarm, 
men reknar med at mange for frå 
desse bygdene også. Før 1825 måtte 
utvandrarar anten til Gøteborg, 

København eller over til England for 
å få skyss over.
1825 gav startsskotet for 
utvandringa frå Noreg. Sjølvaste 
nasjonaldagen til USA, 4. juli, 
vart avreisedagen for sluppen 
«Restaurasjonen». No er det litt 
usemje kring byggjestad og elles 
for skuta, men eg trur me held 
på at det i utgangspunktet var ei 
ekte Hardanger-jakt, 54 fot lang. 
Skuta vart ombygd i Eigersund. 52 
menneske – stort sett frå Jæren og 
Tysvær, vart stua om bord. Betre 
plass vart det ikkje av at det kom eit 

ekstra liv til på vegen over.
Etter noko om og men ved 
ankomsten, fekk «sluppefolket» 
reisa vidare. Alfred Hauge har skrive 
mykje om reisa, og fortel at det var 
ein som ikkje hadde nok pengar 
til å skaffa seg det han trong for å 
opparbeida eigen gard. Han vart 
verande att, og tok seg arbeid, 
og skulle koma etter seinare. Då 
det leid på vinteren , knytte han 
skeisene på seg og skeisa elvane og 
innsjøane til han fann folket sitt att, 
fortel Hauge.
Mange av dei som reiste med 
Restaurasjonen frå Stavanger i 
1825 var kvekarar. Det var også 
nokre av reisefølgjet i 1837. Under 
Napoleons-krigane hadde engelske 
kaprarar tatt fangar på norskekysten 
(jmfr. Terje Vigen) og sett i prisonen 
i England. Mange av desse vart 
hjelpte av engelske kvekarar slik 
at dei overlevde i fuktige, kalde 
fangerom om bord i kapra skuter.
Noko med det særmerkte med 
kvekarane var at dei ikkje ville ha 
nokon geisteleg makt over seg, anna 
enn Gud. I Tysvær t.d. hadde dei sin 
eigen gravplass langt ute i utmarka. 
Dei kjende seg ufrie i Noreg, og ville 
gjerne over til «Den nye verda».

Ein velnøygd Oddvar Brakestad bankar bestemt på døra til kyrkjeverja: 
- Kan eg koma inn?  Han ventar for så vidt ikkje på svar, men finn sin plass og 
utan noko meir om og men, så kjem bodskapen: 
- Pengeinnsamlinga til orgelvøla i Strandebarm er over - målet er nådd! 

- Mange små og stor bidrag har kome, fortel leiaren av innsamlingskomiteen. 
Privatpersonar, verksemder, store og små institusjonar, konsertar, - alt har 
bidrege til at me er i mål.  Kr 1 025 000,- er på plass på fellesrådet sin konto, 
klare til å investerast i å gjera orgelet i Strandebarm fulltonande igjen.
Det er orgelbyggeriet Ryde og Berg som har fått kontrakta, og som skal 
fullføra restureringsarbeidet våren 2026.  - Me rekk det akkurat i tide til 
jubileet, konstaterer Oddvar.   
Sjølv om bidragsytarane har vore mange, og alle er verd takk og ære, så legg 
han ikkje skjul på at Hardangerstiftinga med sitt store bidrag på kr 250 000 no 
i innspurten, var det som tippa summen over streken. 
Mission completed, slår pensjonisten fast. 
Takk skal de ha for innsatsen, Oddvar og komiteen!

Orgelvøla er fullfinansiert!

Det dundra godt i gamle tømmervegger i 
Øystese kyrkje då Ungdomskoret drog i gang 
med sitt trøkk på lovsongskonserten i Øystese ein 
sundag i oktober. 

Det er mange decibel som skal ut når det sju mann 
store orkesteret finn rytmefoten for alvor. Og 
lovsongsmusikken til Michael W. Smith passa koret som 
hand i hanske.

Det er gått nokre år sidan Ungdomskoret såg dagens 
ljos. Det nærmar seg 60 år sidan dei først fann saman, 
ungdomar frå Øystese og Norheimsund. Fleire tusen 
har vore innom koret sidan den gong, og dagens utgåve 
gjer ikkje skam på namnet. Norheimsund og Øystese 
Ungdomskor (eller Øystese og Norheimsund, som 
prest Norunn meinte det skulle heita denne kvelden)  
betyr kvalitet i alle ledd, både vokalt og instrumentalt. 
Med mikrofon til alle songarar vert det grei skuring for 
lydmann frå Sunnmøre å finna ein god balanse. 

Fiolin-soloane til Elise Brunner toppa det heile, og gjorde 
kvelden til eit endå sterkare inntrykk. Glade ungdomar 
med eit sterkt Kristus-vitnesbyrd, - det gjev mot i sjela 
og glede i ein gammal dirigentskrott.  Øre i skolten, men 
med smil om munn steig me ut att i haustkvelden, - og 
tømmerveggene i kyrkja tolde påkjenninga godt.  

- Og så ser du her, her skal fagottbassen koplast på. 
Sevi boblar over av sedvanleg entusiasme, der ho 
underviser i orgelspel.  Ein fulltonande bass fyller 
kyrkjerommet i det Baltazar Møller legg vekta 
på pedalen, og let luft fylla den enorme orgelpipa.  
Det er læring på gong! 

Det er ikkje nokon stor løyndom at kyrkjemusikarfaget 
slit med rekruttering.  Mange liner er lagt ned, og i dag er 
det berre eit fåtal organistar under utdanning. Legg så til 
at mange av dagens organistar og kantorar er godt oppe i 
åra, og du får eit bilete som til forveksling liknar biletet av 
korleis rekrutteringssituasjonen er for prestar. 
Dette vil kantor Sevi gjera noko med, og har teke initiativ 
til å ha elevar. Eit samarbeid med kulturskulen var på 
trappene, men det stranda. I staden er det kyrkjeleg 
fellesråd i Kvam som står som formelt ansvarleg for 
opplæringa. Men tonane er dei same. 

Og Balthazar let til å lika seg mellom dei 1030 pipene 
som han får lov å spela på. Kanskje ein dag kan han innta 
orgelkrakken åleine? 

Orgelpedagogen Sevi

”Lova Herren, mi sjel”

A-laget vårt i Kvam!
«Og så er det forbudt å mobba folk, - og så skal 
me vera snille med kvarandre!» Bodskapen frå 
ein i Kyrkjeklubben kjem med fynd og klem under 
samlinga i Norheimsund kyrkje.  Velkomen inn til 
ein kveld med verdens kjekkaste gjeng!

”Discobussen” til Tormod Linga svingar inn framfor kyrkja, 
slik den gjer siste torsdagen i kvar månad. Ut strøymer ein 
brokut og mangfaldig skare, klare for eit lite høgdepunkt 
på agendaen: Kyrkjeklubb.  

Kyrkja sitt rom er av den rause sorten, så her er det heilt 
greit om lydnivået er litt høgare enn på ei vanleg traust 
gudsteneste.  Song og klappsalvar høyrer med til dei faste 
innslaga, tenning av ljos og dåpspåminning likeeins. Køen 
framfor lysgloben ventar tolmodig på tur, det er berre 
plass til ein om gongen. Og her er det rom for dialog: ei 
bibelforteljing med bilete på vegg fører til kommentarar 

frå både ein og hin. Samlinga inne i kyrkjerommet går i 
opptrakka fotspor - ein tullar ikkje med tradisjonar og 
innarbeidde vanar for denne gjengen. 

Siste song kling under kvelven, og det er tid for endå eit 
høgdepunkt: Kveldsmat i kyrkjelydssalen.  

Stillfarande friviljuge stiller opp med påsmurt kveldsmat på 
alle fat, og matlysta er det ingen ting å seia på. Heller ikkje 
her skjer ting tilfeldig: avrundinga av kvelden må vera med 
”Lys og varme”, der Øyvind er solist - og sjølvsagt med 
”Gje meg handa di, ven” – heilt til slutt. 

Bak frå venstre:
Otto Rykkje, Sigmund Hovland, Helge Børven, Stig Børven og  
Harald Linga.
Rekkje nr to bakanfrå venstre:
Siri Eide, Heidi Sandven Botnen, Oddny Bergum, Aud Børve, 
Gry Aksnes, Randi Flatabø Opheim, Hjørdis Klyve,  Mary-Ann 
Sørheim, Eva Wallin Alvsaker, Reidun Teigland Kristiansen, 
Ann-Elin Hammarquist, Gro Wenche Andersen Boge og Anne 
Kari Sørheim.
Fremste rekkje frå venstre:
Randi Vestrheim Norheim, Anne Kristin Gaasø Soldal, Inger 
Dysvik, Signy Hjorteseth, Astrid Prang, Kari Lunestad og Marta 
T. Fykse.

50-års konfirmantjubilantar i Øystese

Betyr kyrkjeklubben noko i kvardagen for denne 
brukargruppa? Me spør gruppeleiar Thale Valland, 
gruppeleiar i Kalhagen Bufelleskap i Norheimsund: 

- Ja, det gjer det. Thale er ikkje i tvil.

- Dette er samlingar som brukarane ser fram til med stor 
glede og forventning. Discobussen med fargar og lyd er ei 
kjelde til glede, men ikkje minst samlingane i kyrkja, der 
rutinar og tradisjonar er faste og gode. Me opplever at 
våre brukarar blir sett og kjenner seg verdsett, - og det er 
utruleg verdifullt. 

Samlingane er på deira eigne premissar, og det er rom for 
å vera den ein er, midt i fellesskapet. Kyrkjeklubben betyr 
mykje - for mange. 

Men kva med dei som er der - har dei gode opplevingar? 

Me spør Silje om dette. Ho har vore med i mange år, og 
me tar tak i henne før discobussen dreg av garde etter 
endt samling: 
- Det er kjekt på kyrkjeklubben, seier Silje bestemt. Her 
får me mat, og så syng me fine songar. Og så tullar presten 
med oss - og så får me køyra discobussen.  Og sist gong 
fekk eg lov å tenna lys - det var veldig fint. Då kunne eg 
tenkja på nokon eg er glad i. 

Og med discobussen sine flashlights og tunge bassdrønn 
forlet Kyrkjeklubben oss for denne gong. Men vekene går 
fort - snart er dei heldigvis her i kyrkja igjen, og alle kan 
vera med om dei vil. 

Treng du eit inkluderande miljø og glade smil, så er det 
berre å bli med, siste torsdag i månaden klokka 17.30 til 
19.00 er du hjarteleg velkomen i Norheimsund kyrkje! 

1. rekke frå venstre; Jorunn Mo Nilsen, Solveig Byrkjeland, Inger 
Wilhelmsen Seljestad, Wenche Høgenes, Gudrun Elisabeth Tolo, Turid 
Bøhn Torsnes, Solfrid Måkestad Rykkje, Margrete Lid Kjosås, Karin 
Mo

2. rekke frå venstre: Wigdis Helene Løvhaugen Røsseland, Ragna 
Haaland, Gyrid Valland, Gunnvor Skutlaberg Andresen, Lars Inge 
Mo, Anders Dalland Sandven, John Magnar Neteland, Målfrid Eide 
Øystese, Kåre Brurok, Gunnar Aksnes, Sverre Brattli, Vigdis Kvitastein, 
Brita Bogevik

3. rekke frå venstre: Dagfinn Neteland, Jan Geir Jensen, Einar 
Norstein, Nils Lid, Frode Skeie, Asbjørn Tolo, Jan Telstø, Oddvar 
Bjarte Vangdal, Tom Tyssebotnen, Kjell Brunborg, Jens Åge Jensen, 
Knut Midtun, Torbjørn Norheim, Robert Fjellanger, Lars Einar 
Torsnes, Terje Steine, Tor Hammersland. 

50-års konfirmantjubilantar i Norheimsund

Ein lystig gjeng er superklar for heimtur med ”discobussen” Alle foto: Norunn Rød Markhus

Søndagsskolen – mer enn du tror

FARGELEGG

Te i k n i n ga r :  EM I LY  FOX

FINN FEM FEIL  
Her fortel englane gjetarane om Jesusbarnet 
i krybba. Dei to bileta er nesten heilt like, men 
kan du finne dei fem feila på biletet under?

  Gi bladet Barnas 
 til eit barn du er glad i!

Desse oppgåvane er 
henta frå bladet.

  Bestill abonnement 
 på sondagsskolen.nosondagsskolen.no 
  eller  22 08 71 0022 08 71 00

©     NR 2 2025 BARNAS     1

Side 4: Samuel salver David til kongeSide 12: David og Goliat

Et overraskende valg 

Bibelskatt
Gud kjenner 
meg.

Nr.2 2025 • Bokmål • Søndagsskolen

Supersetning
Ordspråkene 4,23: Bevar ditt hjerte framfor alt du bevarer, for livet går ut fra det. 

LABYRINT   

Kan du hjelpe 
gjetarane å finne 
vegen til stallen?

PRIKK TIL PRIKK 
Teikn strek frå 1 til 2 
også vidare.
Kva gøymer 
seg her?

Veit du kva som 
er meitemarkens 

favorittsong?
Svar: Deilig er 

jorda.

Vits:Vits:

1

3
4
567

910

Kva tenkte du, Gøril?

- Det har vore litt skrekkblanda fryd, ja!
Arkitekt Gøril Kjosås står ved det som for all ettertid 
vert eit slags ettermæle for henne: minnelunden i 
Øystese. Det kvin i vinkelkuttarar og steinsager - 
handverkarane er snart ferdige med første del av deira 
arbeid: å forblenda betongmuren, og å leggja vakker 
belegningsstein inne i sjølve minnelunden. Varig, vakker og 
verdig har vore nøkkelord i utforminga i fylgje arkitekten.
Den tek absolutt form - men apropos form: kvar fann du 
inspirasjon til minnelunden, Gøril?
- Sidan minnelunden i Øystese skulle ligga inne på 
kyrkjegarden, og ikkje på eit eige område, som også er 
vanleg for minnelundar, synest eg det var viktig at den 
ikkje skulle bli eit framandelement som stod og ropa, her 
er eg! Men, heller noko som bygde på dei elementa ein 
allereie finn her.

Forma på Ingebrigt Vik-museet er lett attkjennande, det 
same er forma på fontena og austfasaden på kyrkja, samt 
Skyspace.
- Materialvalet har same utgangspunkt då kanskje?
- Stemmer. Utsida av minnelunden spelar på muren langs 
kyrkjegarden mot vegen. Type stein og format er nøye 
utvald, og handverkarane har gjort fint arbeid! Det skal 
jo også stå i hundre år, då må materiala vera varige.

- Namneplatene minner kanskje om kyrkjetaket?
- Eg ynskte å vidareføre det at kvar person fekk sin eigen 
stein. Det måtte gjerast i eit anna og mindre format, 

danne ein heilskap, og samstundes ta opp i seg noko frå 
det kringliggjande. Skifertaka er særmerkte for Vestlandet 
og høyrer til her. Så er dei estetisk vakre, synest eg i alle 
fall.

- Men det var dette med skrekken og fryden?
- Den er reell, - i høgste grad. Tenk, her skal heile bygda 
meina noko om mine val og mine strekar for all ettertid! 
Kyrkjegarden er jo vår felles arena, kjenslevar og høgt 
akta - her er fallhøgda stor.
- Men så langt har det gått greit, eller?
- Ja, heldigvis. Ein gjer aldri alle til lags, folk må få ha si 
oppfatning og sine meiningar, det er demokrati i praksis. 
Arbeidet har først og fremst vore kjekt og lærerikt! 
Tomta er unik, med utsikt mot fjorden og fonna, eg håpar 
benkane i minnelunden vert ein god stad å sitje. Dersom 
eg i tillegg har klart å laga eit skjerma rom som kjennest 
verdig for den som er i sorg - då er eg nøygd. Og , legg 
ho til - få med at treet, symbolet på livets kraft, var viktig 
å få med.

Det heile tok til tilbake i 2018. Fellesrådet valde Gøril 
som arkitekt for minnelund i Øystese, og Geoplan 
for minnelund i Norheimsund. Skisseprosjektet vart 
liggjande i ei skuff nokre år, men etter diverse vedtak og 
økonomiske løyvingar vart Øystese fyrst ut. Gøril har 
gjennom desse åra hatt tett kontakt med kyrkjeverja 
ettersom arbeidet har skride fram. Kontakten mot 
statsforvaltar og biskop har også vore lærerikt, for alle 
partar.
- Og kven veit, undrar Gøril - kanskje vert dette einaste 
minnelunden eg nokon gong får teikna?
Minnelunden sjølv er tagal, og kjem til å vera det. Men 
den talar gjennom stein og heller, slik vestlendingen har 
gjort i tusen år.

Munter soge

Det nærma seg konfirmasjon.  Berre 
overhøyringa i kyrkja stod att.                                                        
Konfirmantane var ein svært 
grei flokk.  Men ein av dei; 
Arne, var distre og fekk ikkje 
alltid med seg det presten sa.                                                                                                                                          

Sundagen i kyrkja kom, og 
presten hadde førebudd eit 
svært enkelt spørsmål til Arne.                                                 
Då han kjem til han, spør presten: 
«Kvifor er du her i dag,  Arne?»                                                                 
Arne ser forvirra på presten og spør: 
«Var det ikkje i dag eg skulle koma?»

Arne O. Øystese                                                                                                                             

Bøn for Himalaya

Jesus Kristus, 

Du som går ved sida av oss når vi lir.
Går vi oss vill, hjelper du oss å finna vegen heim.
Du viser at din kjærleik er midt iblant oss.
Din nåde er grenselaus og din truskap stor.
Vi veit du er midt iblant folket i Himalaya.
Hjelp oss til å fylgja ditt eksempel.
Hjelp oss å vandra ved sida av dei vi hjelper, og hjelp oss 
å forstå deira situasjon.
Hjelp oss til å visa at din kjærleik ikke kjenner det 
jordiske som skil oss.
Hjelp oss til å være trufaste og ikkje svikta dei som treng 
oss. Jesus Kristus, Du som vandrar midt iblant oss. 
Hjelp oss å hjelpa slik du hjelper oss.
Herre, vi ber deg for folket i Himalaya! 

KYRKJELYD OG MISJON

Det var folkekyrkje på sitt beste 
då Øystese sokneråd og Kvam 
mållag slo seg saman for å feira 
100 år med nynorsk salmebok. Ei 
nær fullsett Øystese kyrkje song 
nynorske salmar frå alle tider med 
stort frimod og ekte varme denne 
kvelden - og fann tid til å takka Roar 
Strømme av for hans mangeårige 
innsats i kyrkjelydane i Kvam.

100 år er gått sidan nynorsk 
salmebok såg dagens ljos.Landsmålet 
vart kalla både fjøsmål og 
kvardagsmål kunne føredragshaldar 
Roar fortelje. Kunne det vere 
brukande til gudstenestebruk i det 
heile? 

Elias Blix var ikkje i tvil og må reknast 
som ein av dei viktigaste nynorske 
salmediktarane. Og fleire var einige 

med han. Med heilag ulydnad 
song ein kyrkjelyd i Telemark Blix 
sin salme No koma Guds englar på 
juledagsgudstenesta. Det skjedde i 
det Herrens år 1884, 8 år før det i det 
heile vart lovleg å syngje på nynorsk 
i kyrkja.

Trioen som fekk mest å seie for 
utviklinga av Nynorsk salmebok 
var Bernt Støylen, Peter Hognestad 
og Anders Hovden, alle flinke 
fagteologar. Den fyrstnemnte var 
også biskop i ein periode. 

Dei samla, omsette og skreiv også 
eigne salmar. Frå deira penn song me 
m.a. Gud signe vårt folk der dei siglar 
og ror og dei nærast obligatoriske 
gravferdssalmane frå vårt område; 

Ein fin liten blome og Fager kveldssol 
smiler. På det meste nytta 1/3 av 
landets sokn Nynorsk salmebok og 
ho var i bruk heilt til 1985 då ho vart 
erstatta av Norsk salmebok.

Salmesongen gav oss glimt av høgtid 
denne tysdagskvelden. Takk til 
Roar som med sedvanleg innsikt og 
kunnskap drog oss gjennom soga. 
Takk til alle som deltok og alle som 
kom. Kvelden vart avlsutta med 
kaffi, vaflar og drøs. «Meir av dette»  
var det ei som sa. Dette fristar til 
gjentaking!

Feiring av Nynorsk salmebok - og avskil med Roar

Møte i salmeboknemda 1925, f.v. Bernt Støylen, Anders 
Hovden og Peter Hognestad. Frå ”Bernt Støylen, ein 
biografi” av Bernt M. Støylen/Olga Støylen. Samlaget 
2008. https://snl.no/Nynorsk_salmebok

Roar vert takka av soknerådsleiarane i Vikøy og 
Øystese, Astrid Helleve Fylkesnes og Kjell Dysvik.
Begge foto frå Øystese kyrkje: Norunn Rød 
Markhus

GUDSTENESTER I SOKNA
23. november
Strandebarm kyrkje kl. 11.00

Øystese kyrkje kl. 17.00

30. november
Norheimsund kyrkje kl. 16.00
Lysmesse

Ålvik kyrkje kl. 17.00
Lysmesse

7. desember
Øystese kyrkje kl. 18.00
Lysmesse

14. desember
Norheimsund kyrkje kl. 11.00

Strandebarm kyrkje kl. 17.00
Lysmesse

21. desember
Vikøy kyrkje kl. 11.00
Adventsgudsteneste

24. desember
Øystese kyrkje kl. 14.00

Strandebarm kyrkje kl. 14.30

Ålvik kyrkje kl. 16.30

Norheimsund kyrkje kl. 16.30

25. desember
Norheimsund kyrkje kl. 12.00
Høgtidsgudsteneste

28. desember
Øystese kyrkje kl. 11.00

31. desember
Vikøy kyrkje kl. 18.00

4. januar
Øystese kyrkje kl. 11.00

11. januar
Norheimsund kyrkje kl. 11.00

Ålvik kyrkje kl. 11.00

18. januar
Strandebarm kyrkje kl. 11.00

Øystese kyrkje kl. 17.00

25. januar
Norheimsund kyrkje kl. 11.00

1. februar
Øystese kyrkje kl. 11.00

8. februar
Strandebarm kyrkje kl. 11.00

Ålvik kyrkje kl. 17.00

15. februar
Norheimsund kyrkje kl. 16.00

18. februar
Vikøy kyrkje kl. 19.00

22. februar
Norheimsund kyrkje kl. 11.00

1. mars
Øystese kyrkje kl. 11.00

8. mars
Norheimsund kyrkje kl. 11.00

Strandebarm kyrkje kl. 17.00

15. mars
Øystese kyrkje kl. 11.00

Ålvik kyrkje kl. 17.00

22. mars
Strandebarm kyrkje kl. 11.00

Norheimsund kyrkje kl. 19.00

29. mars
Øystese kyrkje kl. 11.00
Palmesøndag

NB! Det kan koma endringar. Sjå lysing i 
HF eller nettsida www.kyrkja.no/kvam

«Samla Kvam i bøn» er Kvam sitt 
svar på «Bøneveka for kristen 
einskap» som blir arrangert i 120 
land over heile verda. 

Me ynskjer å stå saman i 
bøn for bygdene våre, for 
den verdsvide kyrkja og for 
fred. Planleggingsgruppa 
er i gang. Bøneveka opnar 
med ”AlleSamanSamling” 
i Norheimsund bedehus og 
avsluttar med felles gudsteneste i 
Norheimsund kyrkje. 

Elles byr dagane på små og større 
arrangement i kyrkjer og bedehus 
i heile Kvam. 

Programmet blir lagt ut på 
bedehusweb.no og kyrkja.no/
kvam når det er klart. 
Det kjem også lysing i HF og 

plakatar når det nærmar seg. 
Merk dykk tida 18.-25. januar og 
bli med!

Planleggingsgruppa f.v.: Oddrun Småbrekke, Hans Erik Løkhammer, Helene Flakstad 
Oma, Borghild Tufteland, Eli Skåland Tveitane, Astrid Helleve Fylkesnes, Ingvill 
Sørheim, Norunn Rød Markhus, Audun Aase. Nils Gunnar Oma, May Britt Røyrvik 
og Nancy Katrine Eikeland Sangolt var ikkje til stades. Foto: Tor Tveitane

Bli med på bøneveke i Kvam 2026

FRÅ KYRKJEBØKENE

DåpGravferd

Strandebarm sokn
Therese Lavik og Vegard Aksland
(Hardingasete)

Benedikte Mjåtvedt Sylta og Fredrik 
Haarde

Maria Mentel og Audun Brenne Fehn

Ålvik sokn
Caroline Torvund og Vegard Mo

Vikøy sokn
Christine Riise Ramsdal og Jacob Wil-
helm Grindheim

Vigde

Øystese sokn
Gullborg Rykkje 
Håkon Bjarne Hanssen 
Marit Eide Matthiessen 
Solveig Lilly Rykkje 
Tor Reed 
Ovidia Stangeland
Jan Mo

Vikøy sokn
Brynjulv Repål 
Arne Birger Garen
Sigrid Fosso
Sondre Brurok

Strandebarm sokn
Harald Vik 
Kristine Paulsen 
Vidar Oma 
Solveig Måge

Arvid Strømme og Hildegunn Strømme 
tlf. 995 97 848 • kunststell@gmail.com

KUNST
S T E L L

Eikner Naturstein AS 
Ulsmågveien 27 
5224 NESTTUN 
Tlf. 55 98 70 00 
firmapost@eikner.no www.eikner.no

Leiv Magnar Fosse  
tlf. 406 11 817 •leivmagnarfosse@gmail.com 

L.M. 
Fosse

Gravminner
- spør våre lokale samarbeidspartnere

Strandebarm og Mundheim:

Ålvik, Øystese, Vikøy og Tørvikbygd:

Tilbod og Synfaring:
Arvid Strømme tlf. 995 97 848  
• kunststell@gmail.com •

KUNST
S T E L L

gravsteinar 
•oppretting•vasking•oppussing  
•sal av gravminne•namnetilføring 
 
Agentur for Eikner Naturstein 
Ålvik, Øystese, Vikøy  
og Tørvikbygd www.eikner.no

KUNST
S T E L L

Øystese sokn
Flynn Van der Linden
Sverre Eikelid
Marie Duang Løken

Vikøy sokn
Torstein Gauden
Siv Helena Grøteide
Arne Cabasag Uglehus
Ella Hernes Straumstein
Odin Mo-Brurok
Filip Mæland Løvgren

Strandebarm sokn
Sebastian Johannes Viken Hagen
Johannes Martinson Håbrekke
Harriet Eide Amiand
Nora Tveit

Din lokale faghandel

Din lokale bilforhandlar
 

Tlf   56550455

I livets vanskelegaste augeblikk er me her for deg

Døgnope vakttelefon 56 55 82 90
Blomebestilling 56 55 10 55

Briller - kontaktlinser - ur
www.optikar-bjelland.no   tlf.: 56 55 20 50

Bjelland

 

Ein ny bank du allereie 
kjenner
No er me Sparebanken Norge. Me er framleis 
dei same lokale folka med det same lokale 
engasjementet.
Ope 10.00–15.00

sbnorge.no

Briller - kontaktlinser - ur
www.optikar-bjelland.no   tlf.: 56 55 20 50

Bjelland
www.hardangerbyggsenter.no

 

Gule’s Landbruk har eit 
breitt sortiment av reiskap 
for jordbrukar, entrepre-
nørar og kommunar.

Hardangerfjordvegen 569, 5610 Øystese.  Tlf 56 55 53 19

Firmapost@gules.no

TRANSPORT | KRANARBEID | MASKINTRANSPORT
CONTAINERUTLEIGE | SAL AV FÔR, SINGEL OG SAND

Øystese | 56 55 59 22 | janmo.no gl
yn

t.n
o

Våre fagfelt:
- Sanitæranlegg
- Varmeanlegg
- Blikkenslagerarbeid
- Luftbehandlingsanlegg
- Automasjon/SD-anlegg
- Rehabilitering
- Nybygg hus/hytter
- Service

Tlf. 56 55 36 00 - www.tecno.no - E-post: post@tecno.no

- Din lokale VVS-leverandør

Fo
to

: H
un

na
lv

at
n 

M
ed

ia

Installasjon og service av: 
 - Sterk- og svakstraum
 - Tele og datanettverk

Tlf: 56 55 04 40  ·  www.oelas.no

- brei erfaring innan bustad, industri og landbruk
DIN LOKALE ELEKTRIKAR

- ENØK og smarthusløysingar
- Varmepumper

Du når oss på tlf 915 45 745

Informasjon
Avsendar: 
Kyrkjeblad for Kvam
Postboks 39
5601 Norheimsund


